Kung  Bawian  Ka Nang  Buhay Ngayon . . . ?

Kaibigan, tutungo ka ba sa piling ng Dios sa langit kung sakaling mamatay ka ngayon? Marahil tulad din ng iba ay sasabihin mong, “Walang makakatiyak ng pagtungo sa langit.”  Alam mo ba na itinuturo ng Bibliya na matitiyak ng tao ang pagtungo sa langit.


Limiin natin ang ilang talata. Sa Roma 3:10 ay mababasa natin ang ganito; “Walang matuwid wala, wala kahit isa.” Ito’y nagpapatunay na anumang uri nang tao ay makasalanan sa harapan ng Dios. Sang-ayon ka ba rito?


Sa Roma 3:23, ito ang nasusulat; “Sapagkat ang lahat ay nangagkasala nga at hindi nakaabot sa kaluwalhatian ng Dios.”  Ang kasalanan natin ay hindi lamang katutubo kundi ito’y dinanas natin. Ikaw at ako ay hindi nakaabot sa banal na pamantayan ng Dios. Lahat ay makasalanan.  Hindi ba totoo ito?

Ang pagiging makasalanan ay napakalubhang bagay.  Dapat mong unawain ang malaking panganib kung ikaw ay manatili sa pagkakasala. Ang Roma 6:23 ay nagsasabi, “Ang kabayaran ng kasalanan ay kamatayan.” Hindi gaanong malubha kung ang kamatayang ito ay tumutukoy sa kamatayan ng katawan. Ngunit ito’y tumutukoy sa walang katapusang pagdurusa sa dagat-dagatang apoy. Pahayag 21:8 Oo,  ang bawat taong mamatay sa kaniyang kasalanan ay “Ibinulid sa        dagat-dagatang apoy, na siyang ikalawang kamatayan.” Ito’y nangangahulugang ang bawat makasalanan ay patungo sa impiyerno, sa walang hanggang pagkahiwalay sa Dios.


Ngunit, ang Dios ay pag-ibig. Mahal ka ng Dios at hindi Niya ibig na ikaw ay mapariwara. Sinasabi ng Roma 5:8, “Datapuwa’t ipinagtatagubilin ng Dios ang Kaniyang pag-ibig sa ating, na nang tayo’y makasalanan pa, si Kristo ay namatay para sa atin.” Kilala ka ng Dios. Alam Niya ang lahat ng iyong kasalanan. Sa kabila ng lahat ng ito ay minahal ka pa niya nang labis. Ibig niyang patawarin ka sa lahat ng iyong kasalanan. Iniaalok ng Dios sa iyo ang katiyakan na kung ikaw man ay mamatay, tutungo ka sa langit.


“Si Kristo ay namatay para sa atin.” Ipinasan ng Dios kay Kristo ang lahat ng ating kasamaan, Isaias 53:5. Kaibigan, walang ibang paraan upang ikaw ay magtungo sa langit. Hindi ang iyong kabutihan ang magdadala sa iyo sa langit. Ni hindi ang iyong relihiyon. Tanging si Kristo lamang ang Tagapagligtas. Siya ay nagdusa upang ikaw ay huwag ng magtungo sa Impiyerno. Siya’y walang kasalanan, ngunit dahil sa sala nating lahat, Siya ang pinarusahan. Bakit? Dahil mahal ka ng Dios.


Mayroong bagay na ipinagagawa sa iyo ang Dios upang maligtas ka. Roma 10:9, “Kung ipahahayag mo nang iyong bibig si Hesus na Panginoon at sasampalataya ka sa iyong puso na binuhay Siyang mag-uli ng Dios sa mga patay, ay maliligtas ka.” Napakadaling tanggapin ang kapatawaran at kaligtasan. Tanggapin mo si Kristo na Panginoon ng iyong buhay. Talikuran mo ang iyong mga kasalanan at anyayahan mo Siya sa iyong puso na sariling Tagapagligtas.  

Ang buhay na walang hanggan na kaloob ng Dios kay Hesus Kristo ay mapapasaiyo. Kung tutuparin mo ang kundisyon ng Dios, tutuparin Niya ang Kaniyang pangako.  Bibigyan ka Niya ng buhay na walang hanggan. Tandaan mo ang apat na bagay.

1. Aminin mong Ikaw ay makasalanan.

2. Kung mamatay ka sa iyong kasalanan ay 


      

       magtutungo ka sa Impiyerno.

3.
Paniwalaan mong si Hesus Kristo ay nagdusa at namatay sa Krus para sa upang ikaw ay maligtas. 

4.  Mahal ka ng Dios. Ibig Niya na makapiling ka sa langit. Ngunit dapat mong talikuran ang iyong mga kasalanan, tanggapin si Hesus Kristo na iyong Tagapagligtas at ibigin mong mabuhay para sa Kaniya.


Ibig mo bang maging handa sa kamatayan? Ibig mo bang mabuhay na kasama nang Dios sa langit sa halip na magtungo ka sa Impiyerno? Ipagpapalit mo ba ang langit na bayad sa iyong makasalanang pamumuhay? Ibig ng Dios na patawarin ka at iligtas. Ngunit, ibig mo ba anyayahan mo si Hesus Kristo na pumasok at humawak sa buhay mo; Tanggapin mo Siya bilang Tagapagligtas at Panginoon?

Panalangin Ng Pagtanggap Hesus Kristo Sa Buhay Mo


Isang makasalanan tao ang nanalangin ng ganito, “Panginoon, Inaamin kong ako’y makasalanan at kailangan ko po ang Inyong pagpapatawad. Naniniwala ako na si Hesus Kristo namatay para sa akin, bilang kabayaran sa aking kasalanan. Nakahanda po akong tumalikod sa aking mga kasalanan. Inaanyayahan kita Panginoong Hesus, na pumasok sa aking puso at buhay, bilang sariling tagapagligtas. Nakahanda po ako, sa tulong Ninyo, na sumunod kay Kristo bilang Panginoon ng aking buhay.  Siya Nawa.”


Kung ito ay taimtim na idinalangin mo sa Dios, iniligtas ka Niya at mayroon kang buhay na walang hanggan. “Sapagkat sinasabi sa Kasulatan, Maliligtas ang lahat ng tumatawag sa pangalan ng Panginoon,” Roma 10:13. “Ang pinananahanan ag Anak ng Diyos ay may buhay na walang hanggan, ngunit wala nito ang hindi pinananahanan ag Anak ng Diyos.  Isinusulat ko ito sa inyo upang malaman ninyo na kayong nananalig sa Anak ng Diyos ay may buhay na walang hanggan,” 1 Juan 5:12-13.  


Huwag kang magtiwala sa sariling damdamin, sapagkat ito ay nababago; sa halip ay panghawakan mo ang salita ng Diyos, at paniwalaan mo ang Kanyang mga pangako. Isaulo mo ang 1 Juan 5:12-13 at balik-aralin mo, kailan man na ikaw ay nag-aalinlangan. Kailangang masabi mong may katiyakan na: “Tinanggap ko na si Kristo Hesus na Panginoon, at ayon sa Kanyang Salita, ako ay mayroong buhay na walang hanggan.”


Ipahayag mo si Hesus Kristo at ang kaligtasang tinanggap mo. Sabihin mo sa iba ang kaligtasang ito. Roma 10:10. Basahin mo ang Roma 12 at sundin mo ang sinasabi rito at mararanasan mo ang tamis ng buhay Kristiyano. Makipag-alam ka sa amin. Nais naming makipag-kaibigan sa iyo. Inaanyayahan ka naming dumalo sa aming kapulungan  (o simbahan).


Sa Akin Paniniwalan


Kinikilala ko na ako ay karapatdapat na parusahan ng Dios dahil sa aking mga kasalanan. Ngayon ay pinagsisisihan ko ito at tinatanggap ko si Kristo Hesus na aking Sariling Dios at Tagapagligtas.


“Sapagka’t gayon na lamang ang pagsinta ng Dios sa sanglibutan, na ibinigay niya ang kaniyang bugtong na Anak, upang ang sinomang sa kaniya’y sumampalataya ay huwag mapahamak, kundi magkaroon ag buhay na walang hanggan,” Juan 3:16.

